ԱՄՓՈՓԱԹԵՐԹ
«Միասնական հաշվում առկա գումարների վերադարձը հարկային մարմին ներկայացված այլ հաշվին իրականացնելու դեպքերը և կարգը սահմանելու մասին» Հայաստանի Հանրապետության կառավարության որոշման նախագծի
	1. Հայաստանի Հանրապետության ֆինանսների
նախարարություն
	17.02.2023թ.

	
	N 01/2-3/2495-2023

	Ս.թ. փետրվարի 3-ի Ձեր թիվ 01/3-4/7082-2023 գրությամբ ներկայացված՝ «Միասնական հաշվից գումարների վերադարձը հարկային մարմին ներկայացված այլ հաշվին փոխանցելու դեպքերը և կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք, որ դիտողություններ և առաջարկություններ չկան:
Միաժամանակ, հարկ ենք համարում նշել, որ հարկերի միասնական հաշվից գումարները բանկային հաշիվներին վերադարձնելիս պետք է պահպանել ստացողի անվանման և ստացողի հաշվեհամարի համապատասխանության պայմանը, հակառակ դեպքում բանկի կողմից գումարի վերադարձի գործարքը կմերժվի:
	Ընդունվել է ի գիտություն 

	2. Հայաստանի Հանրապետության ֆինանսների
նախարարություն
	18.05.2023թ.

	
	N01/2-3/9737-2023

	Ս.թ. մայիսի 5-ի Ձեր թիվ 01/3-4/27045-2023 գրությամբ ներկայացված՝ «Միասնական հաշվում առկա գումարների վերադարձը հարկային մարմին ներկայացված այլ հաշվին իրականացնելու դեպքերը և կարգը սահմանելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք հետևյալը:
Նախագծի լրամշակված տարբերակով, մասնավորապես, առաջարկվում է սահմանել, որ պետական ոչ առևտրային կազմակերպությունների և համայնքային ոչ առևտրային կազմակերպությունների միասնական հաշվում առկա գումարների վերադարձը նրանց գանձապետական հաշիվներին իրականացնելու դեպքերում այդ հաշիվների՝ դիմումատուի պատկանելիության և վավերականության հավաստման նպատակով հարկային մարմինը էլեկտրոնային եղանակով հարցում է կատարում ՀՀ ֆինանսների նախարարություն:
Վերոգրյալի կապակցությամբ, հայտնում ենք, որ միասնական հաշվից պետական ոչ առևտրային կազմակերպությունների և համայնքային ոչ առևտրային կազմակերպությունների գանձապետական հաշիվներին գումարների վերադարձը իրականացնելիս ինքնաշխատ եղանակով ստուգվում է գանձապետական հաշիվների առկայությունը, իսկ ըստ ՀՎՀՀ-ի՝ գանձապետական հաշիվների պատկանելիության ստուգում չի իրականացվում։
Հայտնում ենք նաև, որ գանձապետական տեղեկատվական համակարգի սպասարկումն իրականացնող կազմակերպության հետ քննարկվում է վերոնշյալ ստուգումը իրականացնելու նպատակով ծրագրային ապահովման հնարավորություն ստեղծելու հարցը, որի արդյունքում ենթադրվում է, որ գանձապետական հաշիվներին գումարի վերադարձի դեպքում ինքնաշխատ կերպով կստուգվի նաև տվյալ գանձապետական հաշվի՝ ըստ տվյալ ՀՎՀՀ-ի պատկանելիությունը: Անհամապատասխանության դեպքում վերադարձի գործարքը կմերժվի՝ տալով համապատասխան սխալի հաղորդագրություն:
Հաշվի առնելով այն, որ ծրագրային ապահովման համար պահանջվելու են միջոցներ և ժամանակ՝ առաջարկում ենք գանձապետական հաշիվների պատկանելիության հավաստումը առայժմ իրականացնել Mulberry համակարգով ուղարկվող գրությունների միջոցով:
	Ընդունվել է ի գիտություն
[bookmark: _GoBack]Սահմանվել է, որ հաշվի՝ դիմումատուին պատկանելիության և վավերականության հավաստման նպատակով հարկային մարմինը առցանց եղանակով (WEB ծառայության միջոցով) հարցում է կատարում Հայաստանի Հանրապետության ֆինանսների նախարարություն։ Ընդ որում, նախատեսվել է, որ վերոնշյալ կարգավորումն ուժի մեջ կմտնի առցանց եղանակով (WEB ծառայության միջոցով) տվյալների փոխանակման համապատասխան համակարգի գործարկման օրվանից։

	3. Հայաստանի Հանրապետության էկոնոմիկայի
նախարարություն
	01.03.2023թ.

	
	N 01/2515-2023

	Նախագծով առաջարկվում է սահմանել այն դեպքերը, երբ միասնական հաշվից գումարների վերադարձը իրականացվում է հարկ վճարողի կողմից հարկային մարմին ներկայացված՝ իր բանկային հաշվից տարբերվող այլ հաշվին։
Նախագծի հավելվածի 3-րդ կետի 1-ին ենթակետի «բ» պարբերությամբ նախատեսված է, որ լուծարված կազմակերպությունների դեպքում միասնական հաշվից գումարների վերադարձը իրականացվում է հիմնադրի բանկային հաշվին, մինչդեռ Նախագծով կարգավորված չեն այն դեպքերը, երբ լուծարված կազմակերպությունը ունի մեկից ավել հիմնադիրներ։ 
Այլ կերպ ասած, հիշյալ կարգավորումը մեկից ավել հիմնադիրներ ունենալու հանգամանքներում հնարավորություն չի տալիս իրավահարաբերության մասնակիցներին հստակ կողմնորոշվելու և կանխատեսելու՝ թե տվյալ դեպքում ինչպիսի վարքագիծ պետք է ձևավորվի։
Այս համատեքստում, գտնում ենք, որ Նախագծի վերոնշյալ դրույթը ունի լրացուցիչ հստակեցման կարիք։
	Ընդունվել է
Նախագծով սահմանվել է, որ լուծարված կազմակերպությունների դեպքում միասնական հաշվից գումարների վերադարձը կատարվում է կազմակերպության մասնակցի բանկային հաշվին՝ մյուս մասնակիցների համաձայնությամբ (եթե առկա են մեկից ավելի մասնակիցներ)։

	4. Հայաստանի Հանրապետության կենտրոնական բանկ
	13.04.2023թ.

	
	N 15.4-07/321-23

	Ուսումնասիրելով գրությամբ ներկայացված «Միասնական հաշվից գումարների վերադարձը հարկային մարմին ներկայացված այլ հաշվին փոխանցելու դեպքերը և կարգը սահմանելու մասին» Հայաստանի Հանրապետության կառավարության որոշման նախագիծը (այսուհետ նաև՝ Նախագիծ) Հայաստանի Հանրապետության կենտրոնական բանկը (այսուհետ՝ Կենտրոնական բանկ) հայտնում է հետևյալը․
Նախագծի թե՛ վերնագրում և թե՛ Հավելվածի տեքստում օգտագործվում է «այլ հաշիվ» բառակապակցությունը, որից պարզ չէ թե ինչ հաշիվների մասին է խոսքը։ Չնայած այն հանգամանքին, որ ՀՀ հարկային օրենսգրքի 327-րդ հոդվածը նույնպես «այլ հաշիվ» տերմինն է օգտագործում, այնուամենայնիվ առաջարկում ենք հնարավորության դեպքում հստակ սահմանել, որ խոսքը վերաբերում է դիմումատուի «այլ բանկային հաշիվներին»։ 
	Ընդունվել է մասնակի 
Նախագծի վերնագրում և հավելվածի տեքստում օգտագործվող «այլ հաշիվ» հասկացությունը բխում է օրենսդրական հիմքից (ՀՀ հարկային օրենսգրքի 327-րդ հոդվածի 2-րդ մաս)։ Միաժամանակ, հարկ է նկատի ունենալ, որ հավելվածում ներկայացված բոլոր դեպքերի համար հստակ սահմանվել է, որ գումարնեը փոխանցվելու են համապատասխան բանկային հաշիվներին, իսկ պետական ոչ առևտրային կազմակերպությունների դեպքում՝ նաև նրանց գանձնապետական հաշիվներին։

	Նախագծով հաստատվող Հավելվածի 3-րդ կետի 1-ին ենթակետի «բ» պարբերությունում նշվում է, որ լուծարված կազմակերպությունների դեպքում գումարը փոխանցվում է հիմնադրի բանկային հաշվին։ Հաշվի առնելով այն հանգամանքը, որ կազմակերպությունը կարող է ունենալ մի քանի հիմնադիր, առաջարկում ենք նախատեսել, թե 1-ից ավել հիմնադիր ունեցող կազմակերպությունների հիմնադիրներին ինչպես է փոխանցումներ կատարվելու։
	Ընդունվել է
Նախագծով սահմանվել է, որ լուծարված կազմակերպությունների դեպքում միասնական հաշվից գումարների վերադարձը կատարվում է կազմակերպության մասնակցի բանկային հաշվին՝ մյուս մասնակիցների համաձայնությամբ (եթե առկա են մեկից ավելի մասնակիցներ)։

	Նախագծով հաստատվող Հավելվածի 4-րդ կետով նախատեսվում է, որ սույն կարգին համապատասխան՝ ֆիզիկական անձի նույնականացումը և վերջինիս բանկային հաշվի իսկությունը ստուգվում է Հայաստանի Հանրապետության կենտրոնական բանկի հետ համատեղ սահմանված կարգով։ Այս կապակցությամբ անհրաժեշտ է նշել, որ Կենտրոնական բանկն անձի նույնականացում չի իրականացնում: 
	Ընդունվել է
Կետը հանվել է

	Նախագծով հաստատվող Հավելվածի 5-րդ կետով սահմանված է, որ միասնական հաշվում առկա գումարները վերադարձվում են հարկ վճարողին վերջինիս դիմումի հիման վրա։ Իսկ 6-րդ կետով սահմանվում է այն փաստաթղթերի ցանկը, որոնք դիմումին կից պետք է ներկայացվեն հարկային մարմնին։ Նախագծից հստակ չէ դիմումի և փաստաթղթերի ներկայացման եղանակը (էլեկտրոնային կամ թղթային), այդ թվում՝ համապատասխան տեղեկությունները Կենտրոնական բանկին ներկայացնելու գործընթացի նկարագիրը: Այն դեպքում, երբ դիմումը և կից փաստաթղթերը ներկայացվելու են թղթային եղանակով, ի թիվս 6-րդ կետով սահմանված փաստաթղթերի, առաջարկում ենք ավելացնել նաև բանկի կողմից տրված տեղեկանք, որը կհավաստի, որ այդ հաշիվը պատկանում է դիմումատուին, ըստ որի կապահովվի նաև Նախագծով հաստատվող Հավելվածի 4-րդ կետով սահմանված պահանջը։ Միաժամանակ, հայտնում ենք, որ Կենտրոնական բանկը դիմումատուի բանկային հաշվի պատկանելիության և վավերականության ստուգում կարող է իրականացնել բացառապես ավտոմատացված եղանակով: Հետևաբար, այն դեպքում, երբ պահանջվող բոլոր փաստաթղթերը հարկային մարմինը կստանա ավտոմատացված կարգով, Կենտրոնական բանկը հայտնում է իր պատրաստակամությունը քննարկել Ձեր կողմից ներկայացված հաշիվների իսկության հավաստումների գործընթացի իրականացումը՝ այս կարգավորումների շրջանակում։
	Ընդունվել է
Նախագծի հավելվածի կարգում սահմանվել է, որ կարգի 3-րդ կետի 1-ին և 2-րդ ենթակետերում նշված դեպքերում նույն կարգի 4-րդ կետում նշված դիմումը հարկային մարմին է ներկայացվում թղթային տարբերակով, և դիմումին կից ներկայացվում են նաև իրավահաջորդությունը, մասնակից հանդիսանալու փաստը, ժառանգությունը և անձի նույնականացումը հավաստող համապատասխան փաստաթղթերը, ինչպես նաև բանկի կողմից տրված տեղեկանք, որը կհավաստի, որ ներկայացված բանկային հաշիվը պատկանում է դիմումատուին։
Միաժամանակ, կարգի 3-րդ կետի 3-րդ և 4-րդ ենթակետերում նշված դեպքերում նույն կարգի 4-րդ կետում նշված դիմումը հարկային մարմին է ներկայացվում էլեկտրոնային տարբերակով։ Էլեկտրոնային տարբերակով ներկայացված դիմումում նշված բանկային հաշվի՝ դիմումատուին պատկանելիության և վավերականության հավաստման նպատակով հարկային մարմինը էլեկտրոնային եղանակով հարցում է կատարում Հայաստանի Հանրապետության կենտրոնական բանկ։

	5. Հայաստանի Հանրապետության արդարադատության
նախարարություն
	22.03.2023թ.

	1. «Միասնական հաշվից գումարների վերադարձը հարկային մարմին ներկայացված այլ հաշվին փոխանցելու դեպքերը և կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում, 1-ին կետում և դրանով հաստատվող հավելվածում «գումարների վերադարձը հարկային մարմին ներկայացված այլ հաշվին փոխանցելու» ձևակերպումը շարադասության տեսանկյունից անհրաժեշտ է վերանայել և խմբագրել՝ համապատասխանեցնելով ՀՀ հարկային օրենսգրքի 327-րդ հոդվածի 2-րդ մասում առկա կարգավորմանը, որի համաձայն՝ միասնական հաշվում առկա գումարները ենթակա են վերադարձման հարկ վճարողին նրա կողմից հարկային մարմին ներկայացված՝ հարկային մարմնի սահմանած ձևով և կարգով լրացված դիմումի հիման վրա՝ այն ստանալուց հետո՝ 20 օրվա ընթացքում, իսկ գործող օրինապահ հարկ վճարողի հավաստագիր ունեցող հարկ վճարողների դեպքում՝ դիմումն ստանալուց հետո՝ 10 օրվա ընթացքում: Միասնական հաշվից գումարների վերադարձն իրականացնում է գանձապետարանը՝ գումարը փոխանցելով վճարողի բանկային հաշվին, իսկ Կառավարության սահմանած դեպքերում` Կառավարության սահմանած կարգով հարկային մարմին ներկայացված այլ հաշվին: 
	Ընդունվել է
Որոշման նախագծի վերնագիրը, 1-ին կետը և հավելվածը խմբագրվել են։






	2. Նախագծի 2-րդ կետում ակտի ուժի մեջ մտնելու վերաբերյալ կարգավորումն անհրաժեշտ է համապատասխանեցնել «Նորմատիվ իրավական ակտերի մասին» օրենքի 23-րդ հոդվածի 1-ին մասի դրույթներին, որոնց համաձայն՝ նորմատիվ իրավական ակտերն ուժի մեջ են մտնում դրանցում սահմանված ժամկետներում, սակայն ոչ շուտ, քան դրանց պաշտոնական հրապարակմանը հաջորդող օրվանից, բացառությամբ այն դեպքերի, երբ օրենքով սահմանված է, որ տվյալ նորմատիվ իրավական ակտն ուժի մեջ է մտնում հրապարակվելուց հետո՝ անմիջապես:
	Ընդունվել է

	3. Նախագծով հաստատվող հավելվածի (այսուհետ՝ Հավելված) 4-րդ և 5-րդ կետերում անհրաժեշտ է հիշատակել այն իրավական ակտերի կրճատ անվանումները, որոնցով սահմանված են համապատասխան կարգերը՝ նկատի ունենալով «Նորմատիվ իրավական ակտերի մասին» օրենքի 17-րդ և 18-րդ հոդվածների դրույթները:
	Ընդունվել է մասնակի
Նախագծի հավելվածի 4-րդ կետում հիշատակվել է Հայաստանի Հանրապետության կառավարությանն առընթեր պետական եկամուտների կոմիտեի նախագահի 2017 թվականի հուլիսի 27-ի N246-Ն հրամանը։
Նախագծի հավելվածի 5-րդ կետով նախատեսվող իրավական ակտը դեռևս ընդունված չէ։



